
Ineqarnermut akiliut sunik imaqarpa, aammalu 
najugaqarfiup aningaasaqarneranut ineqarnermut 
akiliut qanoq sunniuteqarpa? 

 

Ineqarnermut akiliut pingasoqiusaavoq 

Aningaasaaliissutinit iluanaarutissat sanaartornermi akigitinneqartumit ukiumut 
1,5%-itut naatsorsorneqarpoq. Aningaasat taakkua illumik piginnittumut tuttarput, 
taamaattumillu illumik piginnittup aningaasaliissutaannit iluanaarutissatut 
isigineqartarput. Imaappoq, illumik pigittittup, matumani Kommuneqarfik Sermersuup, 
aningaasat isertut inissiat ingerlaavartumik aserfallatsaalineqarnerinut atortarpai, 
taamaasillutik inissiat naleqassusertit pigiinnassavaat aammalu 
aningaasaliissutigineqartut qulakkeerneqassallutik. 

Allaffissornermut akiliut inissiamut ataatsimut ukiumut 4.536 koruunit. Aningaasat 
Iserit A/S-imut ikineqartarput, taakkulu najugaqarfiit aqunneqarnerinut 
aningaasartuutinut matussutissatut atorneqartarput. Tassunga ilanngullugit sulisunut 
aningaasartuutit, ineqarnermut akiliutit, biilit allaffimmilu atortunut. 

Ineqarnermut akiliutit (ingerlatsinermut akiliut) tassaavoq ineqarnermut akiliutit ilaat, 
najugaqarfiup isertitassaatut ikineqartartoq. Ingerlatsinermut akiliummit najugaqarfiup 
ulluinnarni ingerlanneqarneranut aningaasartuutit tamarmik matussuserneqartarput. 

Eqqagassat, sillimmasiissutit, ataatsimoortumik innaallagiaqarnreq kissarneq, 
saligaatsuutitsineq, aputaajaaneq, illumi suliassat allat, nalinginnaasumillu 
aserfallatsaaliineq. Aserfallatsaaliinerit ukiunut arlalinnut illikartitsinikkut 
aningaasalersorneqartarput, taamaasilluni aningaasartuutit amerlassusaat ukiumiit 
ukiumut nikerarsinnaavoq, taamaasillunilu aningaasartuutit qaffasissusiinut 
patajaallisaataasarluni. Taamatut aaqqiissuteqarneq soorlu tassa aningaaserivimmi 
budgetkontoqarneq, piffissat ingerlanerini aningaasartuutinik nalimmassaaffiusartoq. 

 

 

 

 

 

 

 

 

 

 

Aningaasaliissutit erniaat

Aqutsissussisumut akiliutit

Inerqarnermut akiliut



 

Najugaqarfiit naatsorsuutaat missingersuutaallu 

Najugaqarfiit missingersuutaasigut ukiumi aggersumi naatsorsuusiorfiusussami 
najugaqarfinnik ulluinnarni ingerlatsinermi aningaasartuutissatut ilimagisat 
amerlassusissaannik naliliineruvoq. Missingersuusiornikkut ineqarnermut akiliutinit 
isertitanit aningaasartuutit amerlanerunersut imaluunnit ikinnerunersut 
nalilersorneqartarpoq. Aningaasartuutit qaffannissaat naatsorsuutigineqarpat, 
ineqarnermut akiliutit aamma qaffannissaat aalajangerneqartarpoq, taamaasillunilu 
najugaqarfimmi isertitat aningaasartuutillu oqimaaqatigiissinneqassammata, 
najugaqarfillu akiitsoqalissanngimmat. 

Najugaqarfimmi missingersuutit ajornanngitsumik ataani assersuusiorfigineqarput. 
Qulaaniittumi aningaasartuutit tamarmik inissitsiterneqarput, ataaniittumilu iseritat 
takuneqarsinnaapput, tassallutik ineqarnermut akiliutit (ingerlatsinermut akiliutit) 
aammalu ingerlaavartumik aserfallatsaaliisarnissamut illikartitat aningaaserivimmiititat 
erniaat. 

 



 

Aningaasartuutit isertitanut eqqoqqissaartumik naapertuuttuunissaat missingersuutini 
takuneqarsinnaavoq. Naatsorsuutit kisitsitaanni titarnerit pingajuanni assersuummi 
takuneqarsinnaavoq, najugaqarfik taanna 2012-imi 452.454,- koruunik 
sinneqartoorsimasoq. Sinneqartoorutit najugaqarfiup toqqortaanut ikineqassapput, 
taamaasillutillu piffissami aggersumi aserfallatsaaliinissanut aningaasartuutissanut 
ikineqassallutik. 

Najugaqarfiit aqunneqarnerinut atatillugu Iserit A/S-ip suliassaa tassaavoq, 
piviusorsiortunik missingersuusiorlunilu aserfallatsaaliinissamut pilersaarusiornissaq, 
taamaasilluni najugaqarfimmi aserfallatsaaliinermut pitsaassusaa 
pitsanngorniassammat peqatigitillugu, najugaqarfiup aningaasaqarnera 
pitsaasuujuassammat. Tamatumani illut paarilluakkat ineqarnermut akiliutit patajaatsut 
takussutissaasarput. 

